
Кириш 

Бугунги кунда қишлоқ хўжалигида сифатли маҳсулотлар ҳажмини ошириш, мева-сабзавот 

экспортини диверсификация қилишга оид бир қатор чора-тадбирлар олиб борилмоқда. Булар, хусусан, 

қишлоқ хўжалиги маҳсулотлари етиштиришга инновацион ёндошувлар, янги техника ва 

технологияларни тадбиқ этиш, соҳага инвестицияларни тўғри йўналтириш кабиларда ўз аксини 

топмоқда. Зеро, дунё миқёсида озиқ-овқат ҳавфсизлигини таъминлаш масаласи кўндаланг тургани, 

давлатларнинг мева-сабзавот экспортига эхтиёжи ўсиб бораётгани соҳага катта эътиборни талаб этади. 

Тараққиёт стратегиясида қўйилган мақсадларни амалга оширишда соҳа меҳнат унумдорлигини 

ошириш ҳамда қишлоқ хўжалиги маҳсулотлари экспортини кўпайтириш кўзда тутилган. Қишлоқ 

аҳолисининг аксарияти шу соҳада фаолият кўрсатиб кун кечирадилар, шу билан бирга ички 

бозорларимизни озиқ-овқат маҳсулотлари билан таъминлайдилар, ҳамда соҳа маҳсулоти экспорти 

мамлакатимиз ташқи савдо айланмасида ўз ўрнига эга. Қишлоқ хўжалигини инвестициялаш аксарият 

кам таъминланганлар яшайдиган қишлоқ аҳолисини қўллаб-қувватлашнинг муҳим жиҳатларидан 

биридир. Инвестициялар маҳсулот етиштириш унумдорлигини оширади, бозорда озиқ-овқат 

маҳсулотларининг мавжудлигини таъминлайди ва нархларни паст даражада ушлаб туришга ёрдам 

беради, қишлоқ ва шаҳар истеъмолчилари учун озиқ-овқат маҳсулотларини янада арзонлаштиради. 

Шунингдек, қишлоқ хўжалигига инвестициялар истеъмол барқарорлигига ҳисса қўшадиган озиқ-овқат 

таъминотининг заифлигини пасайтиради. Шундай экан, қишлоқ хўжалигига янги техника ва 

технологияларни ўринли тадбиқ этиш, ҳамда соҳага киритилаётган инвестицияларни молиялаштириш 

ишларига тўғри йўналтириш муҳим аҳамият касб этади. 

Мавзуга оид адабиётлар таҳлили 
Адабиётлардан таҳлилидан қуйида келтирилган таниқли олимларнинг таърифлари ва баёнотлари 

эконометриканинг турли хил талқинлари ҳақида тасаввурга эга бўлишимизга имкон беради [2]. 

Эконометрика – иқтисодий ўзгарувчилар ўртасидаги муносабатларни ўлчаш учун статистик 

усулларни ишлаб чиқиш ва қўллаш билан шуғулланадиган иқтисодиётнинг бўлимидир (С.Фишер). 

Эконометриканинг мақсади иқтисодий қонунларнинг эмпирик хулосасидир (Э.Маленво). 

Эконометрика бу телескоп ҳамда атрофдаги иқтисодий дунёни ўрганиш учун микроскопдир. Р.Фридж 

эса эконометрика учта компонент — статистика, иқтисодий назария ва математиканинг бирлиги 

ҚИШЛОҚ ХЎЖАЛИГИГА КИРИТИЛАЁТГАН ИНВЕСТИЦИЯЛАРНИ МЕВА-

САБЗАВОТ ЕТИШТИРИШГА ТАЪСИРИНИ МОДЕЛЛАШТИРИШ ВА 

ПРОГНОЗЛАШ 

Алимов Раимжон Хакимович 

ТДИУ, “Иқтисодиётда математик методлар”кафедраси профессори 

Аннотация 
Мақолада қишлоқ хўжалиги соҳасига тадбиқ этилаётган инновациялар, киритилаётган 

инвестициялар ҳамда мева-сабзавот етиштириш ҳолати ўрганилиб, эконометрик модели тузилган 

ва прогноз қилинган. Қишлоқ хўжалигига янги техника ва технологияларни киритишда, мева-

сабзавот турларини диверсификация қилиш ва сифатини оширишда, ҳамда экспортбоп мева-

сабзавот етиштиришга қаратилган чора-тадбирларни молиялаштириш юзасидан хулоса ва 

таклифлар келтирилган. 

Калитли сўзлар 

қишлоқ хўжалиги, мева-сабзавот, инновациялар, техника ва технологиялар, инвестициялар, фермер 

хўжаликлари, инновацион ёндошув, мева-сабзавот етиштириш, молиялаштириш 

эканлигини таъкидлайди. С.A.Айвазяннинг фикрича, эконометрика иқтисодий назария, иқтисодий 

статистика ва математик статистика воситалари асосида сифат жиҳатдан боғлиқликларга миқдорий 

ифодалар беришга имкон берувчи усуллар ва моделлар мажмуини бирлаштиради. 

Иқтисодий ҳодиса ва жараёнларни ўрганишнинг асосий усулларидан бири моделлаштириш 

усулидир [3]. Умуман олганда, ушбу усулдан фойдаланиш зарурати кўплаб объектларни (ёки ушбу 

объектлар билан боғлиқ муаммоларни) тўғридан-тўғри текшириб бўлмаслиги ёки ушбу тадқиқот жуда 

кўп вақт ва пул талаб қилиши билан белгиланади. Бу ҳолат иқтисодий амалиётда ҳам намоён бўлади, 

бу ерда фаолият натижалари кўп жиҳатдан қабул қилинган қарорларнинг сифатига боғлиқ. Албатта, 

такрорланадиган шароитларда тўпланган тажриба, сезги ёки ақл-идрок асосида бошқарув қарорлари 

қабул қилиниши мумкин. Аммо энг яхши қарорлар ҳар доим ҳам кўринавермайди, аввалги тажрибада 

ўхшаш қарорлар бўлмаслиги мумкин. Оптимал қарорни танлашнинг энг ишончли усули тўғридан-

тўғри объектда тажрибалар ўтказишдир. Бироқ, бундай тажрибалар кўпинча юқори нарх, узоқ муддат 

ва натижавий оқибатлар хавфи туфайли имконсиз ёки қийинчиликларга эга. Бундай тажрибаларни 

ўтказиш имконсиз бўлган ҳолларда, фақат битта имконият мавжуд – кўриб чиқилаётган вазият 

моделини яратиш ва у билан зарур тажрибаларни ўтказиш. Модел асл объект ҳақида янги билимларга 

эга бўлиш учун қурилган ва кўриб чиқилаётган муаммо учун асл нусханинг муҳим хусусиятларини акс 

эттирадиган ихтиёрий яратилган объектдир. Ўрганилаётган объект ҳақида тўлиқроқ маълумот олиш 

учун масалани турли томондан тавсифловчи бир нечта моделларни қуриш мумкин. Моделлаштириш – 

бу моделларни қуриш, ўрганиш ва қўллаш жараёнидир. 

Регрессион таҳлил бир боғлиқ ўзгарувчи y ва бир ёки бир неча боғлиқ бўлмаган ўзгарувчилар

p
xxx ,...,,

21  ўртасидаги муносабатларни тадқиқ этишнинг статистик усули ҳисобланади. Бунда, 

боғлиқ ва боғлиқ бўлмаган ўзгарувчилар тушунчаси сабаб-оқибат муносабатларини эмас, балки 

ўзгарувчиларнинг қийматларини ўзгариши қонуниятларини ифодаловчи математик боғлиқликни акс 

эттиради. Одатда турли иқтисодий жараёнларнинг ички мураккабликларини етарли даражада 

тавсифлаш учун тенгламалар тизими кўринишидаги моделлар қўлланилади. Оддий ҳолатларда эса 

алоҳида олинган регрессия тенгламаларидан фойдаланиш мумкин [4]. 

Т.Соловьева, А.Мусьял, инвестиция жараёнларининг табиати миллий иқтисодиётда ва унинг 

таркибий тармоқларида, шу жумладан, қишлоқ хўжалигида таркибий ўзгаришларга эҳтиёж билан 

белгиланади [5]. Бироқ, амалиётда инвестициялар такрор ишлаб чиқаришни технологик янгилашни 

таъминлайди, бу эса самарадорликни оширишга олиб келади. Қишлоқ хўжалигига сарфланган 

инвестиция ресурслари, шубҳасиз, озиқ-овқат маҳсулотлари ишлаб чиқаришнинг моддий-техник 

базасини мустаҳкамлаш ва уни технологик янгилашга хизмат қилади. Бу энг катта даражада қишлоқ 

хўжалиги ташкилотларида техника ва технологияларнинг мавжудлиги динамикаси билан 

тасдиқланади. Қишлоқ хўжалигини технологик янгилашга инвестициялар озиқ-овқат 

истеъмолчиларининг иқтисодий ҳолатининг ўзгариши таъсири остида юзага келадиган таркибий 

ўзгаришлар оқимида амалга оширилиши керак. 

Мустафаева Р.Р., муаллифнинг таъкидлашича, қишлоқ хўжалигига инвестициялар қишлоқ 

хўжалиги унумдорлигини ошириш, шунингдек камбағалчиликни камайтириш ва қишлоқ аҳолиси 

фаровонлигини оширишнинг энг муҳим воситасидир [6]. Кенг кўламли инвестициялар ижтимоий ва 

экологик жиҳатдан салбий оқибатларга олиб келиши мумкин. Натижада, муаллиф қишлоқ хўжалигига 

инвестицияларнинг ўсишида инсон капитали ва қишлоқ хўжалиги инновацияларининг динамик 

тизимлари ҳал қилувчи аҳамиятга эга эканлигини таъкидланади. Қишлоқ хўжалиги соҳаларида 

капиталнинг интенсивлик даражаси ҳам турлича бўлиб, юқори даромадли мамлакатларда қишлоқ 

хўжалиги паст ва ўрта даромадли мамлакатларга қараганда анча кўп капитал талаб қилади. 

Тадқиқот методологияси 

Тадқиқотда мавзуга оид статистик маълумотлар тўпланиб, ўзгарувчиларнинг ўзгариш 

қонуниятлари ўрганилган, жумладан, математик статистиканинг асосий тушунчалари таҳлил 

қилинган. Натижавий омил ва таъсир этувчи омилларнинг вақтли қаторлар бўйича маълумотлари 

асосида олинган тренд модели ёрдамида ўсиш тенденциялари ўрганилган. Шу билан бирга 

эконометрик моделлаштириш учун танлаб олинган омиллар ўртасида регрессион таҳлил ўтказилиб, 

эконометрик модел тузилган. Тузилган эконометрик моделнинг сифати ҳамда регрессия 

тенгламасининг параметрлари белгиланган мезонлар ёрдамида баҳоланган. 

Таҳлил ва натижалар 

Қишлоқ хўжалиги мамлакат иқтисодиётида етакчи ўринлардан бирини эгаллайди. Қишлоқ 

хўжалигининг барқарор ишлаши кўп жиҳатдан мамлакатнинг иқтисодий ва сиёсий аҳволини 

белгилайди. Қишлоқ хўжалигида таркибий ўзгаришлар нафақат илмий-техник кашфиётлар ва ютуқлар 

натижасида, балки жамиятнинг ҳаёт сифати, экологик чекловлар, мавжудлик маъноси ҳақидаги янги 

ғоялари таъсири остида содир бўлади. Айнан шу янги ғоялар охир-оқибат янги пайдо бўлган 

эҳтиёжларни қондирадиган янги маҳсулотлар учун технологияларни яратадиган инвестиция оқимлари 

таркибини шакллантиради. Инвестицион фаолликнинг интенсивлаштирилиши қишлоқ хўжалигини 

ривожлантиришнинг ҳал қилувчи омилидир. Шу сабабли, мамлакатда қишлоқ хўжалиги соҳасида 

ўзлаштирилаётган инвестициялар ушбу секторда ишлаб чиқарилаётган маҳсулотлар ҳажмига қандай 

таъсир этаётганини эконометрик таҳлил қилиш тадқиқотнинг мақсади этиб белгиланди. 

Тадқиқотда таҳлил учун танлаб олинган омилларнинг статистик маълумотлари 1-жадвалда 

келтирилган. 

1-жадвал 

Эконометрик моделга киритилган ўзгарувчилар2 

№ Йиллар 
Ишлаб чикарилган мева-

сабзавот ҳажми (млрд. сўм) 

Қишлоқ хўжалигига киритилган 

инвестициялар (млрд.сўм) 

1 2001 364,0 71,8 

2 2002 529,7 102,2 

3 2003 649,7 98,5 

4 2004 742,3 113,6 

5 2005 1 140,2 137,9 

6 2006 1 890,9 164,2 

7 2007 2 405,1 200,6 

8 2008 3 343,3 260,7 

9 2009 4 708,9 385,6 

10 2010 11 795,3 1655 

11 2011 12 871,4 2488,5 

12 2012 14 075,4 2745,5 

13 2013 15 300,6 3128,9 

14 2014 16 552,7 3858,2 

15 2015 17 816,6 4515,4 

16 2016 19 244,4 4795,3 

17 2017 19 285,0 6110,6 

18 2018 18 805,2 7991,9 

19 2019 19 729,4 12199,1 

20 2020 20 129,1 14776,8 

21 2021 20 980,3 18934,9 

Ишлаб чиқарилган мева-сабзавот маҳсулотларининг ўзгариши график кўринишда тасвирланиб, 

вақтли қаторлар ёрдамида тренд модели тузилган ҳамда айнан шу омилнинг ўсиш тенденцияси 

ўрганилган (1-расм). Ҳукуматимиз томонидан соҳага берилаётган эътибор натижасида йилдан-йилга 

мева-сабзавот ҳажмининг статистик маълумотлари ўсиб бораётганини кўришимиз мумкин. 

Мева-сабзавот етиштиришга оид вақтли қаторларни экспоненциал текислаш ёрдамида қуйидаги 

тренд математик моделни ҳосил қиламиз: 

t
ey

217,0
76,509ˆ  ; 8723,0

2
R . (1) 

Олинган натижаларга асосан мева-сабзавот ишлаб чиқариш ҳажмининг ўзгаришини математик 

модели (1) бўйича аниқланган детерминация коэффициенти унинг 87 фоизга ишончлилигини 

билдиради. Энди эса моделга киритилган таъсир этувчи омил, яъни қишлоқ хўжалигига 

ўзлаштирилаётган инвестицияларнинг вақтли қаторлар бўйича статистик маълумотларини таҳлил 

қиламиз. Статистик маълумотларга кўра, 2001-2021 йилларда соҳага ўзлаштирилган 

инвестицияларнинг (2-расм) математик моделини экспоненциал функция орқали қуйидагича 

ёзишимиз мумкин: 

2 Ўзбекистон Республикаси Давлат статистика қўмитаси маълумотлари 



RAQAMLI IQTISODIYOT VA AXBOROT TEXNOLOGIYALARI 62 
ILMIY ELEKTRON JURNAL, MAXSUS SON (2)

t
ey

3035,0
778,40ˆ  ; 958,0

2
R . (2) 

1-расм. Мева-сабзавот ишлаб чиқариш ҳажми, (млрд.сўм)3 

Тадқиқотда натижавий ва таъсир этувчи омил сифатида таҳлил этилаётган мева-сабзавот 

етиштириш ҳамда соҳага ўзлаштирилган инвестицияларнинг вақтли қаторлари таҳлилини 

натижасидан шуни айтиш мумкинки, ҳар иккала моделнинг детерминация коэффициенти 80 фоиздан 

баландлиги ишончлиликни таъминлайди. Энди натижавий кўрсаткич сифатида мева-сабзавот экспорти 

(У) билан таъсир этувчи омил – соҳада ўзлаштирилган инвестицияларнинг таъсирини регрессион 

таҳлилини амалга оширамиз. Бунда танлаб олинган методологияга асосан регрессия тенгламасини 

тузамиз, ҳамда графикда тасвирлаймиз (3-расм). 

2-расм. Қишлоқ хўжалигига ўзлаштирилган инвестицияларнинг ўзгариш динамикаси4 

Тадқиқотда ўтказилган регрессион таҳлил натижаларига кўра, масаланинг эконометрик модели 

детерминация коэффициенти юқори бўлгани боис, логарифмик чизиқли функция кўринишида 

қуйидагича кўринишга эга бўлади (3-расм): 

  19230ln5,4231ˆ  xy ; 982,0
2
R . (3) 

3 Ўзбекистон Республикаси Давлат статистика қўмитаси маълумотлари 
4 Ўзбекистон Республикаси Давлат статистика қўмитаси маълумотлари 

Олинган натижалардан кўриниб турибдики, тузилган эконометрик моделнинг (3) ишончлилик 

коэффициенти юқори, яъни детерминация коэффициенти ( 982,0
2
R ) 98 фоизни ташкил этади. 

Демак, мева-сабзавот ишлаб чиқариш ҳажмини умумий вариациясининг 98 фоизи моделга киритилган. 

Регрессия тенгламасини таҳлил қиладиган бўлсак, х - ўзгарувчини натурал логарифмик 

қийматларининг бир бирликка ўзгариши натижавий омилни (у) қўшимча равишда 4231.5 бирлик 

ўзгаришига олиб келишини айтиш мумкин. Таҳлилнинг кейинги қадамини моделнинг сифатини 

баҳолаш билан давом эттирамиз. Эконометрик моделнинг сифати Фишер мезони билан баҳоланади ва 

у қуйидаги формула бўйича ҳисобланади: 

 
 







)1/(

/

2

2

mnYY

mYY
F

hisi

his

his
(4) 

бу ерда n – кузатувчлар сони, m – таъсир этувчи омиллар сони. 

Таҳлилларга кўра, F – мезонининг статистик жиҳатдан аҳамиятлилиги “2,3355Е-11” қийматга 

тенг. Бу кўрсаткич р < 0.05 қийматдан кичик ҳисобланади. Ўз навбатида ушбу (р < 0.05) шартнинг 

қаноатлантирилиши R2 нинг ўринли эканлигини ва бу эса олинган моделнинг ўрганилаётган жараёнга 

мослигини ифодалайди.  

3-расм. Регрессион таҳлилнинг график кўриниши натижалари5 

Шунингдек, (4) формула ёрдамида ўтказилган ҳисоб-китоблар F нинг ҳисобланган қийматини 

190,7011 га, F нинг жадвал қийматини эса 4,3807 га тенг бўлганини кўрсатмоқда. Кўриниб турибдики, 

jadhis
FF   тенгсизлик бажарилган, демак, ҳақиқатан ҳам, олинган эконометрик моделнинг сифати 

адекватлиги тасдиқланган. 

Бугунги кунда дунё миқёсида аҳоли сонининг ортиб бориши озиқ-овқатга бўлган талабни ҳам 

ошириб бормоқда. Ушбу талабни қондириш учун, таҳлиллардан келиб чиқиб, маълум маънода соҳага 

инвестицияларнинг жалб этилиши ҳамда ушбу молиявий ресурсларнинг ўринли йўналтирилиши 

лозим. Фақат инновация ва тезкор технологик ривожланиш озиқ-овқатга бўлган эҳтиёжни қондириш, 

мамлакатда соҳа маҳсулоти экспорт салоҳиятини барқарор асосда ошириш истиқболини очиб беради. 

Бироқ, бунга фақат инвестицияларни кўпайтириш ва давлат-хусусий шерикликни ривожлантириш 

бўйича самарали чора-тадбирлар орқали эришиш мумкин. 

Иқтисодиётнинг қишлоқ хўжалиги сектори миллий иқтисодиётнинг иқтисодий барқарорлиги ва 

мустақиллиги бошланадиган қисми бўлиб кўринади, чунки истеъмол бозорининг учдан икки қисмидан 

кўпроғи озиқ-овқат ва қишлоқ хўжалиги хом ашёсидан ишлаб чиқарилган товарлар ҳисобига 

шаклланади. 

Қишлоқ хўжалигидаги инвестиция жараёнлари умумий иқтисодий қонуниятларга бўйсунади, 

лекин қишлоқ хўжалиги ишининг ўзига хос хусусиятларини ҳисобга олган ҳолда намоён бўлади. 

5 Муаллиф ишланмаси 

Қишлоқ хўжалигининг ўзига хос хусусиятлари, тармоқлардан фарқли ўлароқ, саноатда моддий-

техника базаси ва инвестиция сиёсатини шакллантиришда уларни ҳар томонлама таҳлил қилиш ва 

ҳисобга олишни талаб этади. Қишлоқ хўжалигининг инвестицияларга бўлган эҳтиёжи, уларнинг яққол 

етишмаслиги инвестиция ресурсларидан оқилона, самарали фойдаланишни тақозо этади. Қишлоқ 

хўжалигига давлат сармояси ҳам зарур, чунки фақат хусусий инвесторларнинг ўзлари ушбу соҳани 

модернизация қила олмайдилар. Фақатгина давлат кўмаги билан қишлоқ хўжалиги сектори сифат 

жиҳатидан ривожланиш даражасига эриша олади. Шу сабабли, қишлоқ хўжалиги соҳасига 

инвестицияларнинг катта оқими ва уларнинг самарадорлиги учун зарур шарт-шароитларни яратиш 

давлат аграр сиёсатининг муҳим элементига айланмоқда. 

Хулоса ва таклифлар 

Қишлоқ хўжалиги тармоғининг деярли барча соҳа ва йўналишлари сармояга муҳтож. Қишлоқ 

хўжалигига инвестициялар қишлоқ хўжалиги амалиётининг барқарорлигига, шу жумладан тупроқ ва 

сув каби ресурсларни тежашга, суғориш тизимларининг яхшиланишига, сув самарадорлиги ва 

биологик хилма-хилликни сақлашга ёрдам бериши керак. Ҳозирги вақтда инвестициялар мамлакат 

иқтисодий сиёсатининг асосий элементларидан биридир. Бугунги кунда ҳар бир соҳа каби қишлоқ 

хўжалигига ҳам тадбиқ этилаётган инновациялар, олиб кирилаётган техник ва технологик ускуналар, 

соҳа маҳсулоти экспортчиларни қўллаб-қувватлаш ва бошқалар молиявий маблағларни талаб этади. 

Айрим инновациялар бошқа ресурсларни тежагани каби молиявий маблағларни тежаса, айримларини 

тадбиқ этиш эса, аксинча, талаб қилади. Юқорида таъкидланганидек, иқтисодиётнинг йирик тармоғи 

бўлмиш қишлоқ хўжалигига молиявий маблағларни тўғри йўналтириш аҳолининг фаровон ҳаёт 

кечиришига, ички бозорни озиқ-овқат маҳсулотлари билан таъминлаш билан бир қаторда ташқи 

бозорларга чиқишга йўл очишга олиб келади. Тадқиқот сўнгида хулоса қилиб айтганда, соҳага 

инвестицияларнинг ўзлаштирилиши давлатнинг иқтисодий ривожланиш суръатларини сезиларли 

даражада тезлашишини, қишлоқ хўжалиги ишлаб чиқаришини ривожлантиришни рағбатлантиришни 

ҳамда жамоат фаровонлиги даражасини сезиларли даражада ошишини таъминлайди. Бу борада 

инвесторлар учун қулай инвестицион муҳит яратиш, соҳа фаолияти учун юқори малакали кадрлар 

тайёрлаш, илмий асосланган ҳисоб-китоблар билан молиявий маблағларнинг тўғри йўналтирилишини 

таъминлаш мақсадга мувофиқдир. 

